
 

 
 

NOTA DE PRENSA 
 

28 persoas participaron na actividade Atención ó cliente e relacións con provedores. Dereitos e obrigas 

UCGAL fai entrega en Muxía dos diplomas da actividade formativa para comerciantes e 
hostaleiros  

 
Santiago de Compostela, 18 de novembro de 2016 
  
O alcalde do Concello de Muxía, Félix Porto Serantes, acompañado polo secretario xeral da Unión 
de Consumidores de Galicia, Miguel López Crespo, será o encargado de entregar os diplomas do 
curso formativo Atención ó cliente e relacións con provedores. Dereitos e obrigas que durante o mes de 
novembro formou a comerciantes e hostaleiros muxiáns.  
 
O curso formativo, impartido por técnicos da UCGAL, comezou o pasado 7 de novembro no edificio 
de servizos múltiples e ofreceu formación durante 15 horas a un total de 28 alumnos e alumnas dos 
concello de Muxía. O luns, 21 de novembro, ás 17:30 horas levarase a cabo o acto de clausura da 
actividade coa entrega dos diplomas, no que tamén estará presente a responsable do Centro de 
Información á Muller de Muxía, Isabel Muñoz.  
 
Ás persoas participantes proporcionouselles formación en materia de atención ó cliente e de relación 
con provedores. O obxectivo principal desta actividade era achegar ós comerciantes e hostaleiros 
muxiáns formación en aspectos relativos ás relacións cos consumidores así como temas de interese 
como a contratación, as garantías dos produtos, os servizos financeiros, etc.  
 
Desde UCGAL sinalan a importancia que a formación en materia de atención ó cliente ten na mellora 
da calidade dos servizos prestados ás persoas consumidoras e a súa relevancia como ferramenta para 
a consolidación da actividade comercial e turística. 
 
Este curso formativo, subvencionado pola Deputación de A Coruña, tamén se levou a cabo no 
Concello de Carballo.  
 
 
 
Para máis información:  
prensa@consumidores.gal / info@consumidores.gal 
981 56 64 11 / 981 58 66 96 


